ՀԻՄՆԱՎՈՐՈՒՄ
«Անշարժ գույք հետ վերցնելու և ամրացնելու մասին» Հայաստանի Հանրապետության կառավարության որոշման ընդունման անհրաժեշտության մասին
ՀՀ տարածքային կառավարման և ենթակառուցվածքների նախարարության Պետական գույքի կառավարման կոմիտե է դիմել	ՀՀ քննչական կոմիտեն՝ ք. Երևան, Աջափնյակ, Մ. Մազմանյան փողոց 3 հասցեում գտնվող անշարժ գույքի մի մասը ՀՀ քննչական կոմիտեին ամրացնելու խնդրանքով՝ Աջափնյակ և Դավթաշեն վարչական շրջանների քննչական բաժնի բնականոն գործունեությունը ապահովելու նպատակով: 
Համաձայն ՀՀ քննչական կոմիտեի կողմից ներկայացված տեղեկատվության՝ վերջինիս Երևան քաղաքի քննչական վարչության Աջափնյակ և Դավթաշեն վարչական շրջանների քննչական բաժինը տեղակայված է ՀՀ ոստիկանության Աջափնյակ-Դավթաշեն վարչական շրջանների բաժնի շենքի 2-րդ ու 3-րդ հարկերի մի մասում, իսկ նշված շենքն ունի 4-րդ աստիճանի վթարային կարգավիճակ, և նման շենքային պայմաններում հնարավոր չէ ապահովել նախաքննության արդյունավետ իրականացումը:
Ելնելով վերոգրյալից և կարևորելով հարցի կարգավորման հրատապությունը՝  Պետական գույքի կառավարման կոմիտեի կողմից մշակվել է «Անշարժ գույք հետ վերցնելու և ամրացնելու մասին» ՀՀ կառավարության որոշման նախագիծը, որով առաջարկվում է պետական սեփականություն հանդիսացող քաղաք Երևան, Աջափնյակ, Մ. Մազմանյան փողոց 3 հասցեում գտնվող շենքի 1-ին ու 2-րդ հարկերից 552.7 քառ. մետր մակերեսով տարածքը և դրա զբաղեցրած, օգտագործման ու սպասարկման համար անհրաժեշտ 515.8558 ք.մ մակերեսով հողամասը հետ վերցնել Հայաստանի Հանրապետության տարածքային կառավարման և ենթակառուցվածքների նախարարության պետական գույքի կառավարման կոմիտեից և ամրացնել Հայաստանի Հանրապետության քննչական կոմիտեին:
 «Անշարժ գույք հետ վերցնելու և ամրացնելու մասին» Հայաստանի Հանրապետության կառավարության որոշման նախագծի ընդունման կապակցությամբ պետական կամ տեղական ինքնակառավարման մարմինների բյուջեներում ծախսերի և եկամուտների ավելացում կամ նվազեցում չի նախատեսվում:

